
2017-2018 წწ ჩატარებულმა არა ერთმა კვლევამ (UNICEF, შინამეურნეობის კეთილდღეობის კვლევა, 2017წ;   Georgia at Work: Assessing the Jobs Landscape, მსიფლიო ბანკი, 2018) ნათლად აჩვენა, რომ მიუხედავად ბოლო ათწლეულის განმავლობაში მიღწეული ეკონომიკური ზრდისა, საქართველოს შრომის ბაზარს აქვს რიგი სტრუქტურული პრობლემები როგორიცაა: უმუშევრობის მაღალი დონე, განსაკუთრებით ქალაქში; დასაქმება დაბალპროდუქტიულ სფეროში, განსაკუთრებით თვითდასაქმებულებსა და სოფლის მეურნეობის სფეროში; სამუშაო ძალის შემცირება; ბაზრის მოთხოვნასა და მიწოდებას შორის შეუსაბამობა (უმუშევართა დიდი ნაწილი ვერ ფლობს დამსაქმებელთათვის საჭირო უნარებსა და კომპეტენციებს).

ანალიზი აჩვენებს, რომ შრომის ბაზრის რეფორმების  გატარება საჭიროა საქართველოს ეკონომიკის მოდერნიზებისთვის, რათა ეკონომიკის ზრდასთან ერთად  შეიქმნას ახალი სამუშაო ადგილები, გაუმჯობესდეს მათი პროდუქტიულობა,  შემცირდეს უმუშევრობა, გაიზარდოს დასაქებულთა შემოსავლები და შემცირდეს შემოსავლებს შორის შეუსაბამობა. ასევე ყურადღება  უნდა მიექცეს უნარების გაუმჯობესებასა და მოთხოვნა-მიწოდებას შორის შესაბამისობას. პროდუქტიულობის გაზრდა და უმუშევრობის შემცირება სიღარიბის შემცირების არსებითი ფაქტორებია.

ჯანდაცვის სამინისტრო, ეკონომიკის და განათლების სამინისტროსთან აქტიური თანამშრომლობით და ILO-ს მხარდაჭერით, მუშაობს 2019-2023 წწ დასაქმების და შრომის ბაზრის სტრატეგიაზე, რომელიც დასრულების პროცესშია და რომელიც 2018 წ ბოლოს წარედგინება საქართველოს მთავრობას (EU MFA პირობა).  აღნიშნული სტრატეგიის მიზნებისა და ამოცანების დიდ ნაწილს წარმოადგენს: შრომის ბაზრის ინსტიტუციების გაძლიერება; სამუშაო ძალის უნარებისა და დასაქმების შესაძლებლობების გაუმჯობესება; მოთხოვნასა და მიწოდებას შორის შეუსაბამობის შემცირება.   

დასაქმების სტრატეგიის ზემოთ აღნიშნული მიზნების შესრულების პროცესში ჯანდაცვის, ეკონომიკის და განათლების სამინისტროებს მხარდაჭერას აღუქვამს ევრკოკავშირი, 2019-2023 წწ ტექნიკური მხარდაჭერის პროექტის ფარგლებში (This Technical Assistance project, part of the EU financed Sector Reform Performance Contract (SRPC) on Skills Development and Matching for Labour Market Needs). 
იმისათვის, რომ დასაქმების სახელმწიფო სერვისების ინსტიტუციურ გაძლიერებაზე ორიენტირებული აქტივობები იყოს წარმატებული და მაქსიმალური შედეგის მომტანი, გთვაზობთ ორგანიზაციულ ცვლილებას, რომელიც მოიაზრებს სსიპ სოციალური მომსახურების სააგენტოს დასაქმების პროგრამების დეპარტამენტის სოციალური მომსახურების სააგენტოდან სსიპ საარსებო წყაროებით უზრუნველყოფის სააგენტოში გადატანას და სსიპ საარსებო წყაროებით უზრუნველყოფის სააგენტოს სახელის შეცვლას სსიპ დასაქმების ხელშეწყობის სააგენტოდ. (ან დასაქმების სერვისების სააგენტო)
აღნიშნული ცვლილება არ გამოიწვევს 2019 წ დამტკიცებული ჯანდაცვის სამინისტროს ბიუჯეტის ზრდას.
 
სსიპ - ების შესახებ
2018 წელს განხორციელებული სამინისტროების გაერთიანების შედეგად, დევნილთა სამინისტროს დაქვემდებარებული სსიპ-საარსებო წყაროებით უზრუნველყოფის სააგენტო, რომელიც ფუნქციონირებს 2014 წლიდან, დაექვემდებარა  საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის სამინისტროს.  სააგენტოს უმთავრეს ამოცანას, წარმოადგენს მოწყვლადი ფენის მოსახლეობის სახელმწიფო დამოკიდებულების დონის შემცირება, მათი დასაქმების, თვითდასაქმებისა თუ შემოსავლის მომტანი სხვა საქმიანობის მხარდაჭერის გზით. 2019 წ სააგენტოს ბიუჯეტია 685 000 ლარი.
ამასთან, სსიპ სოციალური მომსახურების სააგენტოში, 2013 წელს შეიქმნა დასაქმების პროგრამების დეპარტამენტი.  დეპარტამენტი ახორციელებს ქვეყნის მასშტაბით  სამუშაოს მაძიბლებისთვის დასაქმების ხელშეწყობის სხვადასხვა აქტივობებს,  რათა ხელი შეუწყოს ქვეყნის მასშტაბით სამუშაოს მაძიებლებს შრომის ბაზარზე კონკურენტუნარიანობის გაზრდას და მათ დასაქმებას. დეპარტამენტი ახორციელებს ორ სახელმწიფო პროგრამას ქვეყნის მასშტაბით (1) პროფესიული მომზადება-გადამზადების პროგრამა და (2) დასაქმების ხელშეწყობის პროგრამა. 2019 წ პროგრამების გაერთიანებული ბიუჯეტია 2 790 000 ლარი. 
ვინაიდან სსიპ-საარსებო წყაროებით უზრუნველყოფის სააგენტოს და  სსიპ სოციალური მომსახურების სააგენტოს დასაქმების ხელშეწყობის დეპარტამენტს აქვს მსგავსი მანდატი და  ვინაიდან დასაქმების ხელშეწყობის ფუნქციების გარდა სსიპ-სოციალური მომსახურების სააგენტოს გააჩნია ფართე მანდატი რომელიც მოიცავს ჯანდაცვის და სოციალური პროგრამების განხორციელებას, მიგვაჩნია, რომ დასაქმების ხელშეწყობაზე ორიენტირებული საქმიანობა უნდა მოექცეს ერთ სივრცეში და დასაქმების ხელშეწყობის დეპარტამენტი, თავისი ადამიანური და ფინანსური რესურსებით, ფუნქციებით  და უფლებამოსილებებით გადაეცეს სსიპ-საარსებო წყაროებით უზრუნველყოფის სააგენტოს.

საშტატო
სსიპ-საარსებო წყაროებით უზრუნველყოფის სააგენტო - 8 საშტატო  და 5 შტატგარეშე თანამშრომელი.
სსიპ სოციალური მომსახურების სააგენტოს, დასაქმების პროგრამების დეპარტამენტი.  
დასაქმების პროგრამების დეპარტამენტში დღეის მდგომარეობით  დასაქმებულია 53 თანამშრომელი:
1. შტატით  - 18   (შრომითი ანაზღაურება  თვეში 23 500 ლარი სააგენტოს ბიუჯეტიდან);
2. შტატგარეშე -  35  (შტატგეშეებზე შრომითი ანაზღაურება  თვეში 34 400 ლარი  პროგრამის ფარგლებში).
ასევე, 10 რეგიონში, 50 სერვის ცენტრში,  სააგენტოს 50 თანამშრომელს დამატებითი ფუნქციით დაევალათ worknet.ge-ზე რეგისტრაციის პროცესში ბენფიციართა მხარდაჭერა.  აღნიშნული ფუნქცია შესაძლოა დარჩეს სსიპ-სოც მომსახურების სააგენტოს. 

